
:
Т

ՀԱՄՈ ՍՈՒՔԻԱՍՅԱՆ
պատմական գիտությունների թեկնածու

ՀԱՅԿԱԿԱՆ ԽԱՀ ՇԱՀՈՒՄՅԱՆԻ ՇՐՋԱՆԸ 
1939—1958 ԹԹ.

Հայկական ԽՍՀ Շահումյանի (նախկինում՛ Երևանի գյու­
ղական, Բերիայի անվան) շրջանի վերաբերյալ հրատարակ­
ված աշխատանքներ չկան: Սույն ուսումնասիրության աղբյու­
րագիտական հիմքը կազմում են Հայաստանի ազգային արխի­
վի (ՀԱԱ) ու նրա մասնաճյուղերի ֆոնդերում պահվող փաս­
տաթղթերը: Դրանցից ամենակարևորներն են արխիվի' ՀԿԿ 
կենտկոմի (ֆ. 1), ՀՀ կառավարության (ֆ. 113), ՀԽԱՀ Գերա­
գույն խորհրդի նախագահության (ֆ. 207) ֆոնդերում պահվող 
վավերագրերը, որոնք պատկերացում են տալիս շրջանի հիմ­
նադրման, անցած ուղու, Երևանին միավորվելու վերաբերյալ: 
ՀԿԿ Շահումյանի շրջկոմի (ֆ. 401), Հայկական ԽՍՀ աշխա­
տավորների պատգամավորների Շահումյանի շրջխորհրդի 
գործկոմի (Երևանի քաղաքային մասնաճյուղ, ֆ. 10), ՀԼԿԵՄ 
Շահումյանի շրջկոմի (ֆ. 1228) ֆոնդերի նյութերը համապար­
փակ պատկերացում են տալիս շրջանի անցած ուղու վերա­
բերյալ: Կարևոր են նաև Շահումյանի շրջանի կոլեկտիվ և 
խորհրդային տնտեսությունների սկզբնական կուսակցական 
կազմակերպությունների (ֆ. 1463), շրջանի գյուղական և ավա­
նային խորհուրդների նյութերը (պահվում են Երևանի քաղա­
քային մասնաճյուղում), կոլեկտիվ և խորհրդային տնտեսու­
թյունների հաշվետվությունները (ֆ. 123), որոնք առատ նյութ 
են մատակարարում շրջանի բնակավայրերի պատմության, 
բնակչության առօրյա կյանքի վերաբերյալ: Շրջանի վերաբեր­
յալ կարևոր վավերագրեր կան նաև ՀԱԱ այլ ֆոնդերում:

Հրատարակված աղբյուրների շարքում առաջնային դեր 
ունեն Հայկական ԽՍՀ Գերագույն խորհրդի տեղեկագրերը, 
ուր հրատարակված են նաև շրջանի վերաբերյալ ԳԽ ընդու­
նած իրավական ակտերը:

Շահումյանի շրջանի պատմությունն ուսումնասիրելու հա­
մար սկզբնաղբյուրային նշանակություն ունի ՀԿԿ Շահումյանի 
շրջկոմի և շրջխորհրդի գործկոմի «Նոր Կյանք» պաշտոնա­
թերթը: Պարբերականը հրատարակվել է 1940 թ. նոյեմբերի 
7-ից մինչև 1959 թ. հունիսի 18-ը: Այս տարիների ընթացքում 
լույս է ընծայվել թերթի 1310 համար: Հիմնադրման օրվանից 
թերթի պատասխանատու խմբագրի պարտականությունները 
կատարել է ՀԿ(բ)Կ Բերիայի շրջկոմի առաջին քարտուղար 
Քրիստափոր Գալստյանը: 1941-1947 թթ. թերթի խմբագիրը 
Վաչագան Ենգիբարյանն էր, իսկ 1947-1959 թթ.' Հովհաննես 
Սերկւանը: Շահումյանի շրջանը Երևան քաղաքին միացնելուց 
հետո թերթի հրատարակությունը դադարեցվել է:

1939 թ. ամռանը Խորհրդային Հայաստանի իշխանություն­
ները որոշում կայացրեցին Երևանին մերձակա գյուղական 
բնակավայրերի միավորմամբ նոր շրջան կազմակերպելու 
մանին: Օգոստոսի 28-ին ՀԿ(բ)Կ կենտկոմի բյուրոն որոշեց 
նոր կազմավորվող Երևանի գյուղական շրջանում նշանակել 
կազմակերպչական կոմիտե' Քրիստափոր Գալստյան, Արտեմ 
Գրիգորյան, Զաքար Հարությունյան կազմով1: Հայկական ԽՍՀ 
Գերագույն խորհրդի 1939 թ. սեպտեմբերի 2-ի հրամանագրով 
վավերացվեց Երևանի քաղաքամերձ գյուղերից գյուղական 
շրջանի ստեղծումը: Նորաստեղծ շրջանի մեջ մտան Վերին 
Չարբախ, Ներքին Չարբախ, Ներքին Շենգավիթ, Նոր Կողբ, 
Նոր Արեշ, Նոր Կյանք, Սովետաշեն, Նոր Սեբաստիա, Նոր 
Մալաթիա գյուղերը, Երևան քաղաքի Նորք արվարձանը, Հայ-

1 ՏԵ՜Ս ՀԱԱ, ֆ. 1, ց. 19, գ. 39, թ. 115:

կոնսերվտրեստի խորհտնտեսությունը, ՀամԿ(բ)Կ 18-րդ հա­
մագումարի անվան կոլտնտեսությունը, ներքին գործերի ժող- 

. կոմատի և ուղղիչ աշխատանքային գաղութի քաղաքամերձ 
տնտեսությունները, զոնալային փորձարարական կայանը, 
ԽՍՀՄ Գիտությունների ակադեմիայի հայկական մասնաճյուղի 
(ԱրմՖԱՆ) բուսաբանական այգու տարածքը, Ղամարլոփ 
շրջանից' Շորբուլաղ, Կոտայքի շրջանից' Ջրվեժ և Ավան, 
Զանգիբասարի շրջանից' Նորագավիթ գյուղերը2:

Նորաստեղծ շրջանը զբաղվելու էր գյուղատնտեսական 
մթերքների արտադրութամբ, ինչի արդյունքում նախատեսվում 
էր, որ հանրապետության մայրաքաղաքի ազգաբնակչությունը 
կապահովվեր թարմ մրգերով, բանջարեղենով ու կաթնամթեր­
քով:

1939 թ. սեպտեմբերի 25-ին Երևան քաղաքին մերձակա 
Վերին Չարբախ գյուղում տեղի ունեցավ <Կ(բ)Կ Երևանի գյու­
ղական շրջանի նորաստեղծ կուսակցական կազմակերպու­
թյան անդրանիկ կոնֆերանսը: Իսկ հաջորդ օրը' սեպտեմբերի 
26-ին, նույն Վերին Չարբախում գումարվեց <Կ(բ)Կ Երևանի 
գյուղական շրջկոմի առաջին պլենումը, որին մասնակցում Էր 
նաև կուսակցության Երևանի քաղաքային կոմիտեի քարտու­
ղար Շմավոն Առուշանյանը: Պլենումը միաձայն շրջկոմի առա­
ջին քարտուղար ընտրեց Քրիստափոր Գալստյանին, երկրորդ 
քարտուղար' Զաքար Հարությունյանին, երրորդ քարտուղար' 
Բագրատ Խաչունցին: Ընտրվեց նաև շրջկոմի բյուրո' Քրիս­
տափոր Գալստյան, Արտեմ Գրիգորյան (շրջանային խորհրդի 
գործադիր կոմիտեի կազմկոմիտեի նախագահը), Զաքար Հա­
րությունյան, Բագրատ Խաչունց կազմով, բյուրոյի թեկնածու'

2 Տե՛ս նույն տեղում, ֆ. 207, ց. 60, գ. 35, թ. 56: Ի դեպ, «Հայկական 
սովետական հանրագիտարանում» (հ. 13, Երևան, 1987, Էջ 171) գրված Է, թե 
Երևանի Գյուղական (Շահումյանի) շրջանը կազմավորվել Է 1940 թ., ինչը 
սխալ Է:

Հակոբ Մելոյան: Սեպտեմբերի 29-ին ՀԿ(բ)Կ կենտկոմի բյու­
րոն վավերացրեց կատարված ընտրությունը3: Շրջանի կենտ­
րոնը Վերին Չարբախ գյուղն էր:

ՀԿ(բ)Կ Երևանի գյուղական շրջկոմի առաջին քարտուղար 
Քրիստափոր Գալստյանը փորձառու կուսակցակւսն-վարչա- 
կան գործիչ էր: Պատահական չէր, որ նրան էր վստահվել նո­
րաստեղծ շրջանը ղեկավարելու պատասխանատու գործը, 
երբ շրջանի բնակավայրերի զգալի մասը նոր էր ստեղծվում: Ք. 
Գալստյանը ծնվել էր 1899 թ. Նախիջևանի Վերին Ազա գյու­
ղում: Սինչև ՀԿ(բ)Կ Երևանի գյուղական շրջկոմի առաջին քար­
տուղար նշանակվելը տարբեր պատասխանատու ղեկւսվար 
պաշտոններ էր վարել. 1926-1927 թթ.' Թալինի, 1927-1929 
թթ.' Դուզքենդի (Ախուրյան) շրջկոմների առաջին քարտուղար, 
1933-1937 թթ.' Բասարգեչարի (Վարդենիս), Մարտունու, 
Ապարանի շրջկոմների երկրորդ քարտուղար, իսկ 1937-1939 
թթ. <Կ(բ)Կ կենտկոմի կուսակցական կոլեգիայի անդամ էր4: 
Զգալի է Ք. Գալստյանի ներդրումը շրջանի կազմակերպման, 
նոր բնակավայրերի հիմնադրման, հարյուրավոր հեկտարնե­
րով անմշակ հողերի յուրացման գործում:

Փաստենք, որ ստեղծումից շուրջ մեկ տարի անց Երևանի 
գյուղական շրջանն անվանափոխվեց: 1940 թ. հունիսի 1-ին 
շրջանի կենտրոնը Վերին Չարբախից տեղափոխվեց Նոր Սե- 
բաստիա: Համարելով, որ շրջկենտրոնի տեղափոխությունից 
հետո շրջանին չի համապատասխանում «Երևանի գյուղական 
շրջան» անվանումը, <Կ(բ)Կ Երևանի գյուղական շրջկոմի բյու­
րոն 1940 թ. հունիսի 13-ին միջնորդեց <Կ(բ)Կ կենտկոմին և 
Հայկական ԽՍՀ Գերագույն խորհրդին' շրջանն անվանակոչե-

3 Տե՜ս ՀԱՍ, ֆ. 401, ց. 1. գ. 1ա, թ. 1-2, ֆ. 1, ց. 19, գ. 40, թ. 154:
4 Տես  նույն տեղում, ֆ. 4, ց. 2, գ. 1595, թ. 3-4, «Նոր Կյանք», 28 հունվարի 
1947 թ., N 6:

լու ԽՍՀՄ ներքին գործերի ժողկոմ, «Ստալինի մերձավորա- 
գույն զինակից» Լավրենտի Բերիայի անվւսմբ' «Բերիայի 
շրջան»: Առաջարկվեց նաև միավորել Նոր Սեբաստիա և Նոր 
Մալաթիա ավանները և կազմել միացյալ ավանային խոր­
հուրդ' կրկին անվանակոչելով Լ. Բերիայի անունով5: ՀԿ(բ)Կ 
կենտկոմի բյուրոյի 1940 թ. հունիսի 15-ի որոշմամբ և Հայկա­
կան ԽՍՀ Գերագույն խորհրդի 1940 թ. սեպտեմբերի 28-ի հրա­
մանագրերով հաստատվեցին կուսշրջկոմի որոշումները6: 

Գյուղատնտեսության բնագավառում խորհրդային պե­
տության համար արդիական համարվող նոր հողերի յուրացու­
մը մեծ մասամբ տեղի էր ունենում գյուղացիության պլանային 
վերաբնակեցումների միջոցով: Հայկական ԽՍՀ-ում նոր այգի­
ներ ստեղծելը համնկավ հանրապետության սակավահող, ոչ 
բերրի շրջաններից գյուղացիներին ավելի հողառատ, բերրի 
տարածքներ (մեծամասամբ' Արարատյան դաշտ) տեղափո­
խելու նախկինից շարունակվող պետական քաղաքականու­
թյան հետ: 1939 թ. դեկտեմբերին շահագործման հանձնվող 
Դալմայի նոր ջրանցքը հնարավորություն էր տալիս ոռոգելի 
դարձնել խաղողի և պտղատու այգիների համար պիտանի 
հարյուրավոր հեկտարներ: Ջրանցքի կառուցմամբ պայմանա­
վորված' առաջ էր գալիս ոռոգելի դարձող Երևանին մերձակա 
(Աշտարակի և էջմիսսծնի ճանապարհին) Դալմայի ամայի, 
«ղըռ» հողերի յուրացման խնդիրը, ուր նախատեսվում էր խա­
ղողի և պտղատու այգիներ հիմնել7: Նշյալ տարածքների յու­
րացման համար թիրախային էին համարվում հատկապես 
Ապարանի, Մարտունու, Նոր Բայազետի շրջանների լեռնային 
սակավահող գյուղերի բնակիչները:

5 Տե ս ՀԱԱ, ֆ. 207, ց. 60, Գ. 35, թ. 48, ֆ. 401, ց. 1, գ. 33, թ. 210:
6 Տե՛ս նույն տեղում, ֆ. 1, ց. 20. գ. 48, թ. 23, ֆ. 207, ց. 60, թ. 44-45:
7 Ղազախեցյան Վ. Ն ., Հայաստանը 1920-1940 թթ.. Երևան, 2006, էջ 453-454:

1939-1940 թթ. վերաբնակեցման ճանապարհով Երևանի 
մերձակայքում հիմնվեցին 4 նոր բնակավայրեր' Առաջին գյուղ 
կամ Դավիթաշեն, Երկրորդ գյուղ կամ Անաստասավան, Եր­
րորդ գյուղ կամ Ապանդարյան (Աիլիկյան), Չորրորդ գյուղ կամ 
Հաղթանակ: Վերջինները մտան նորաստեղծ Երևանի գյուղա­
կան (այնուհետև' Բերիայի անվան) շրջանի մեջ:

Նորաստեղծ, կայացման ուղին բռնող Բերիայի շրջանի 
բնակավայրերի առօրյա կյանքը խաթարվեց 1941 թ. հունիսի 
22-ին սկսված Հայրենական մեծ պատերազմի պատճառով: 
Պատերազմի առաջին օրերից ռազմաճակատ մեկնեցին շրջա­
նի երիտասարդ բնակիչները: Իսկ թիկունքում մնացածները 
տարբեր ճանապարհներով օժանդակում էին կարմիրբանա­
կայիններին: Շրջանի բնակիչները տաք հագուստ, գումարներ, 
տարբեր իրեր էին ուղարկում ռազմի դաշտում կռվողներին, 
կոլեկտիվ և խորհրդային տնտեսությունները հայրենիքի 
պաշտպանության ֆոնդին էին հանձնում մսացու անասուններ, 
յուղ, պանիր, հացահատիկ, միրգ, բանջարեղեն և այլ գյու­
ղատնտեսական մթերքներ: Տեղական ղեկավարները տարբեր 
ճանապարհներով օժանդակում էին կարմիրբանակայինների 
ընտանիքներին:

Հայկական ԽԱՀ-ում իրականացվող տարբեր ծրագրերի 
թվում' մինչև պատերազմի ավարտը հետաձգվեց նաև Դալմա- 
յի գյուղերի շինարարական աշխատանքները: Սա բխում էր 
ողջ Միությունում շրջանառվող «ամեն ինչ ռազմաճակատի 
համար, ամեն ինչ հաղթանակի համար» նշանաբանից: Ելնե­
լով այս հանգամանքից' ՀԿ(բ)Կ Բերիայի շրջկոմի բյուրոն 1941 
թ. հուլիսի 26-ին որոշեց կրճատել գյուղերի շինարարության 
հաստիքներն ու աշխատավարձի ֆոնդը: 1941 թ. աշնանը' շի­
նարարական սեզոնի ավարտին, վերաբնակեցված որոշ գյու­
ղերում շինարարությունը գրեթե ավարտվել էր: Ուստի'

կուսշրջկոմի բյուրոն նոյեմբերի 12-ին վերանայեց շրջանի վե­
րաբնակեցված գյուղերի շինարարության վրա աշխատողների 
հաստիքները, իսկ կիսատ մնացած շինություններն ավարտե­
լու պատասխանատվությունը դրվեց կոլտնտեսությունների 
նախագահների վրա' առանց վարձատրության8:

Նորաստեղծ շրջանի բնակավայրերի համար առաջնային 
էր դպրոցների շինարարությունը: Ուստի' պատերազմական 
պայմաններում շրջանի բնակավայրերում ընթացող շինարա­
րական աշխատանքների տեսակետից առաջնայնությունը 
տրվեց դպրոցների կառուցմանը: Հարկ է նշել, որ, նույնիսկ այս 
դեպքում, դպրոցաշինությունը չափազանց դանդաղ էր ընթա­
նում: Այս տեսակետից նույնանման անմխիթար վիճակում էին 
նորակառույց գյուղերի մեծ մասը' Դավիթաշենը, Նոր Արեշը, 
Երրորդ գյուղը, Չորրորդ գյուղը և այլն: Նշյալ բնակավայրերում 
շինարարական աշխատանքներն ուշացումներով ու ձգձգում­
ներով էր ընթանում9:

Ի դեպ, 1943 թ. ապրիլի դրությամբ Բերիայի շրջանի մեջ 
էին մտնում հետևյալ բնակավայրերը' Բերիա, Նոր Կյանք, Աո- 
վետաշեն, Թաիրովի անվան ավանները (վերջինի մեջ էին 
մտնում' Արարատ տրեստի Թաիրովի անվան 1-ին խորհտըն- 
տեսությունը, Նորագյուղը, Դալմայում գտնվող կուսակցության 
18-րդ համագումարի անվան կոլտնտեսությունը, Զանգուի փո­
սը), Նոր Արեշ (վերջինիս մեջ էր մտնում կոնսերվի 1-ին 
խորհտնտեսությունը), Նոր Կողբ (վերջինիս մեջ էր մտնում կա­
լանատան 2-րդ գաղութը), Շորբուլաղ, Նորագավիթ, Շենգա- 
վիթ (վերջինիս տարածքում էր գտնվում շրջանի աղյուսի- 
կղմինդրի գործարանը), Ներքին Չարբախ, Անաստասավան, 
Դավիթաշեն (վերջինիս մեջ էր մտնում Ամո գյուղը), Երրորդ,

ք

8 Տե ս ՀԱՍ, ֆ. 401, ց. 1, գ. 70, թ. 21-23 , 68:
9 Տե՛ս Լույն տեղում, գ. 68, թ. 11, գ. 69, թ. 121-122:

Չորրորդ գյուղերը10: Դեռևս 1940 թ. մարտին շրջանից անջատ­
վել և Երևան քաղաքի սահմանագծի մեջ էր ներառվել Նորք 
բնակավայրը, իսկ սեպտեմբերին' Կոտւսյքի շրջանին փո­
խանցվել Ավանի և Ջրվեժի գյուղխորհուրդները1':

Պատերազմի պատճառով աշխատող երիտասարդ ձեռքե­
րից զրկվելն առանձնապես խաթարեց գյուղատնտեսության 
զարգացմանն ուղղված քայլերը: Ծանր վիճակում հայտնվեցին 
նաև Բերիայի շրջանի կոլեկտիվ և խորհրդային տնտեսություն­
ները: Կարմիր բանակ զորակոչվածների թվում էին գյու­
ղատնտեսական աշխատանքներում զգալի փորձ կուտակած 
մեծ թվով մասնագետներ: Ամենուր աշխատող ձեռքերի կարիք 
էր զգացվում: Շրջանի նորաստեղծ գյուղերի պարագայում 
խնդիրը բարդացնում էր այն հանգւսմանքը, որ իրենց նախկին 
բնակավայրերում գյուղացիները հմտացել էին անասնապա­
հության, հացահատիկային մշակաբույսերի, կարտոֆիլի, կա­
ղամբի մշակության գործում: Տևական ժամանակում մասնա­
գետ գյուղատնտեսների շարունակական օգնության պայման­
ներում միայն նրանք կարող էին արդյունավետ կերպով զբաղ­
վել այգեգործությամբ ու բանջարաբուծությամբ: Սակայն պա­
տերազմական պայմաններում նման հնարավորություն չկար: 
Արհեստավարժ մասնագետների բացակայությունն ու գյուղա­
ցիների անփորձությունը գյուղատնտեսական աշխատանքնե­
րում բացթողումների էր հանգեցնում:

Պետությունը և կոմկուսը քարոզում էին, որ թիկունքում 
արդյունավետ աշխատանքն ու պետության կողմից առա­
ջադրված պարտավորությունների անշեղ կատարումը, տնտե­
սության զարգացումը կնպաստի Կարմիր բանակի հաջողու­
թյուններին:

Տես նույն տեղում, ֆ. 207, ց. 60, գ. 36, թ. 77-78:
11 Տե ս նույն տեղում, գ. 35, թ. 4 9 ,4 6 :

քI

Ինչպես ամենուր, այնպես էւ Բերիայի շրջանի գյուղերում 
ռազմադաշտ մեկնած տղամարդկանց ամենօրյա աշխատանք­
ներում փոխարինեցին մեծահասակները, կանայք և դեռահաս­
ները: Դաշտային աշխատանքներին կանանց լիարժեք մաս­
նակցությունն ապահովելու տեսակետից կարևոր էր մանկա­
պարտեզների, մանկամսուրների, մանկական խաղահրապա­
րակների առկայությունը: Հետևելով ՀԿ(բ)Կ կենտկոմի և Բե­
րիայի շրջկոմի հրահանգներին՜ շրջանի բնակավայրերում 
մանկապարտեզներ ու մանկամսուրներ էին հիմնվում: Դրանց 
ստեղծումով մանկահասակ երեխաներ ունեցող կանայք հնա­
րավորություն էին ստանում շարունակել աշխատանքը կոլեկ­
տիվ և խորհրդային տնտեսություններում: Ստացած չնչին աշ­
խօրը գյուղացիներին հնարավորություն էր տալիս պահպս/նել 
գոյությունը' սպասելով պատերազմի ավարտին:

Բացի ստացիոնոր մանկապարտեզներից՜ գյուղատնտե­
սական աշխատանքների սկզբից կազմակերպվում էին նաև 
ամառային մանկահրապարակներ և մանկամսուրներ' այդտեղ 
ընդգրկելով մանկահասակ երեխաներին: Սա տեղի էր ունե­
նում կոլեկտիվ և խորհրդային տնտեսությունների միջոցների 
հաշվին: Շրջանի ղեկավարությունը հատուկ ուշադրություն էր 
դարձնում այս խնդրին: Չնայած պատերազմական պայմաննե­
րում կանանց աշխատուժը լիարժեք օգտագործելու հրամայա­
կանին' կոլտնտեսության ղեկավարները հաճախ անուշադ- 
րության էին մատնում մանկահրապարակներն ու մանկա­
մսուրները, առանց շրջանի ղեկավարության գիտության փա­
կում դրանք12: Գրեթե բոլոր բնակավայրերի դեպքում հանդի­
պում ենք այս իրողությանը:

Գյուղատնտեսական աշխատանքներին մասնակցում էին 
նաև դեռահաս երեխաներն ու երիտասարդները: Գյուղերի

12 Տե ս ՀԱԱ, Երևանի քաղաքային մասնաճյուղ, ֆ. 10, ց. 1. գ. 11, թ. 38-41 , գ.
12, թ. 41-42 :

ԼԿԵՄ (Լենինյան կոմունիստական երիտասարդական մի­
ություն, կոմսոմոլ) կազմակերպություններն օժանդակում էին 
կոլեկտիվ և խորհրդային տնտեսություններին, այդ նպատա­
կով կոմերիտականներից կազմակերպում բարձր բերքի երի­
տասարդական օղակներ և այլն:

Հայրենական պատերազմի տարիներին Հայաստանի գյու­
ղերի բնակչությունն ապրում էր սոցիալական ծանր դրության 
պայմաններում, ինչը հաճախ հանգեցնում էր հանրային սեփա­
կանությունից կատարվող «գողությունների» կամ «յուրացում­
ների»: Այդ տարիներին հանրապետությունում բազում են 
մանր գողությունների համար (մեկ դույլ կարտոֆիլ, մեկ պարկ 
ցորեն և այլն) գյուղացիներին բանտարկության դատապարտե­
լու,', կոմկուսի անդամ հանդիսանալու պարագայում կուսակ­
ցությունից հեռացնելու դեպքերը: Հաճախ միանշանակ պարզ 
չէր լինում, թե տվյալ անհատն իրականում մեղավոր է, թե' ոչ: 
Նման «հանցանքներում» մեղադրվում էին գյուղխորհուրդնե- 
րի, կոլտնտեսությունների, խորհտնտեսությունների ղեկավար 
աշխատողներից շատերը: Օրինակ' 1943 թ. փետրվարի 28-ին 
ՀԿ(բ)Կ Բերիայի շրջկոմի բյուրոն «պատերազմական պայման­
ներում հացի շռայլումներ ու խարդախություններ կատարելու» 
'մեղադրանքով աշխատանքից ազատեց շրջանի Երրորդ գյու­
ղի գյուղխորհրդի նախագահ Հայրապետ Գրիգորյանին և գոր­
ծը դատարան ուղարկեց: Վերջինիս «մեղքն» այն էր, որ նա­
խատեսվածից ավել ստացած հացը գյուղի կոլտնտեսության 
վարչության նախագահի և սկզբնական կուսկազմակերպու­
թյան քարտուղարի համաձայնությամբ բաշխել էր չքավոր 
կարմիրբանակայինների ընտանիքներին և կոլտնտեսությու­
նում աշխատողներին13:

13 Տե Ա ՀԱԱ, ֆ. 401, ց. 1, գ. 135, թ. 34, գ. 121, թ. 11:

Տարածված երևույթ էր նաև ավելորդ վարչարարությունը: 
Որպես շարքային կոլտնտեսականներին օժանդակություն՝ 
շրջանի նույն Երրորդ գյուղի կոլտնտեսության վարչությունը 
թույլատրել էր մեկ տնամերձից ավելի աշնանացան կատարել' 
փորձելով դրանով լուծել գյուղացիների ձմռան հացի խնդիրը: 
ՀԿ(բ)Կ Բերիայի շրջկոմի բյուրոն 1944 թ. նոյեմբերի 26-ին 
կոլտնտեսային հաջողությունների համար դրվատանքի արժա­
նացրեց կոլտնտեսության վարչության նախագահ Մկրտիչ Պո- 
ղոսյանին և սկզբնական կուսկազմակերպության քարտուղար 
Երվանդ Հովհաննիսյանին, իսկ կոլտնտեսականներին ցուցա­
բերած արտոնության համար նրանց խիստ նախազգուշացում 
հայտարարեց' «կոլխոզային կանոնադրությունը կոպիտ կար­
գով խախտելու» համար14: Նման օրինակները բազում են: 
Խորհրդային համակարգի բնորոշ տարրը կազմող ավելորդ 
վարչարարությունը շատ հաճախ հակոտնյա էր հասարակ քա­
ղաքացու շահերին:

Հայրենական պատերազմում ԽՍՀՄ ժողովուրդների տա­
րած հաղթանակում կարևոր ներդրում ունեցան թիկունքի աշ­
խատողները: Բերիայի շրջանի «Նոր Կյանք» պաշտոնաթերթը 
մանրամասն լուսաբանում էր շրջանի բնակավայրերում եղած 
աշխատանքային հաջողությունները' ներկայացնելով գյու­
ղատնտեսության և անասնապահության մեջ աչքի ընկնող աշ­
խատավորներին: Մեծ հայրենականի ավարտից անմիջապես 
հետո' 1945 թ. մայիսի 23-ին, Բերիայի շրջխորհրդի գործկոմը 
պատերազմի ընթացքում «գյուղատնտեսական աշխատանք­
ների բնագավառում լավագույն գործունեություն ցուցաբերելու

14 Տե՜ս նույն տեղում, գ. 154, թ. 217-218:

համար» գովասանագրերով պարգևատրեց շրջանի 45 աշխա­

տավորների15:
Պատերազմի ավարտից հետո ռազմադաշտից հայրենի 

օջախները վերադարձած գյուղացիները խաղաղ շինարարա­
կան աշխատանքի լծվեցին' իրենց ներդրումն ունենալով 
շրջանի զարգացման, նաև հետպատերազմյան Հայաստանի 
տնտեսության վերականգնման գործում:

Շրջանի հետպատերազմյան տարիների պատմությունը 
ներկայացնելիս անհրաժեշտ է անդրադառնալ նաև այստեղ 
հաստատված հայրենադարձների խնդրին: Բանն այն է, որ 
Երկրորդ համաշխարհային պատերազմի ավարտից հետո, ըն­
դառաջելով Հայկական ԽՍՀ ղեկավարության միջնորդությանը 
և ելնելով Միության համար առաջնային դարձող արտաքին 
քաղաքական խնդիրներից, ԽԱՀՄ կառավարությունը 1945 թ. 
նոյեմբերի 21-ին որոշեց սփյուռքահայերի հայրենադարձութ­
յուն կազմակերպել դեպի Խորհրդային Հայաստան: 1946 թ. 
հունիսի վերջին հայրենիք ժամանեց հայրենադարձների առա­
ջին խումբը: 1946-1948 թթ. ընթացքում աշխարհի շուրջ մեկու- 
կես տասնյակ երկրներից հայրենադարձվեց շուրջ 90 հազար 
հայ: Իր ծավալների պատճառով այն ստացել է «Մեծ Հայրե­
նադարձություն» բնորոշումը:

Հանրապետության մյուս շրջանների թվում' մի քանի հա­
զար հայրենադարձ ընդունելու և տեղավորելու հրահանգ 
տրվեց նաև Բերիայի շրջանին: Սահմանված պլանի համա­
ձայն' շրջանում հաստատվող հայրենադարձների հիմնական 
մասը տեղավորվելու էր շրջկենտրոն Բերիայում, Սովետաշե- 
նում և Նոր Կյանքում: Այդ նպատակով նշյալ ավաններում նա­
խատեսվում էր 1947 թ. ընթացքում կառուցել 300 տուն: Չնա-

15 Տե՛ս նույն տեղում, Երևանի քաղաքային մասնաճյուղ, ֆ. 10, ց. 1, գ. 24, թ. 3 
և շրշ.:

յած շրջանի ղեկավարության ջանքերին' բնակարանաշինութ­
յունը դանդաղում էր, իսկ սահմանված վերջնաժամկետները՜ 
Ժամանակ առ ժամանակ վտփոխվում16: 1947-1948 թթ. հայրե­
նադարձների համար որոշակի թվով բնակարաններ կառուց­
վեցին նաև շրջանի մյուս բնակավայրերում:

Հետպատերազմյան առաջին տարիներին ևս չափազանց 
անմխիթար վիճակում էին գտնվում շրջանի գյուղերն ու ավան­
ները: Ասվածն առավելապես վերաբերում էր նորաստեղծ 
բնակավայրերին: Այս իրողության պատճառով այստեղ հաս­
տատված հայրենադարձների որոշ մասը տեղափոխվեց հան­
րապետության այլ շրջաններ:

Չնայած շրջանի «Նոր Կյանք» թերթի հետպատերազմյան 
տարիների համարները լեցուն են Դալմայի գյուղերը՝ Դավի- 
թաշենը, Անաստասավանը, Ապանդարյանը և Հաղթանակը17, 
իբրև «ծաղկող, բարեբեր այգեստաններ» ներկայացնող հրա­
պարակումներով, իրականում նշյալ 4 բնակավայրերը տնտե­
սապես վատթար վիճակում էին գտնվում: Ցածր էր գյուղատն­
տեսական մշակաբույսերի, խաղողի և պտղատու այգիների 
բերքատվությունը, անասնապահությունից ստացվող եկամու­
տը: Բանն այն է, որ յուրացվող հող վատ որակի էր: Քարքա­
րոտ հողում հաճախ ջարդվում էր գութանի խոփը: Շատ տեղե­
րում հիմնաշրջման (պլանտաժ) խորությունը 50-60  սմ-ի փո­
խարեն 30-40 սմ էր, որի պատճառով գյուղացիները քլունգնե- 
րով, լոմերով խորացնում էին և միայն դրանից հետո տնկում 
խաղողի որթը: Այլապես այն չէր աճի: 1948 թ. հոկտեմբերի 
2-ին տեղի ունեցած ՀԿ(բ)Կ Բերիայի շրջանային կազմակեր­
պության 6-րդ կոնֆերանսում ներկայացրած հաշվետու զե-

16 Տե՛ս նույն տեղում, գ. 27, թ. 44 և շրջ., գ. 28, թ. 7:
17 Հայկական ԽՍՀ Գերագույն խորհրդի նախագահության 1947 թ. ապրիլի 
10-ի հրամանագրով Երրորդ գյուղը վերանվանվել էր Սպանդարյան, իսկ 
Չորրորդ գյուղը՝ Հաղթանակ (ՀԱԱ, ֆ. 207, ց. 60, գ. 35, թ. 41):

կուցման մեջ այս մասին բարձրաձայնեց կուսշրջկոմի առաջին 
քարտուղար Ք. Գալստյանը18: Գյուղերը նույնիսկ դժվարանում 
էին մարել բնակարանաշինության համար ժամանակին ԽՍՀՄ 
գյուղբանկի հայկական մասնաճյուղից ստացած վարկերի տո­
կոսները: Հաշվի առնելով կոլտնտեսությունների անվճարու- 
նակությունը' 1946 թ. օգոստոսի 17-ին ԽՍՀՄ մինիստրների 
խորհուրդը որոշել էր հետաձգել նշյալ գյուղերի կոլտնտեսութ­
յունների վարկերի վճարումը' մինչև 1951 թ. ներառյալ մարելու 
պայմանով: Սակայն դա էլ չէր օգնել:

ՀԿ(բ)Կ Բերիայի շրջկոմի և շրջխորհրդի գործկոմի միջնոր­
դության արդյունքում ՀԿ(բ)Կ կենտկոմը և Հայկական ԽՍՀ մի­
նիստրների խորհուրդը 1949 թ. մի շարք որոշումներ ընդունե­
ցին նշյալ գ|ուղերի վարկային պարտքերի մարումը հետաձգե- 
լու, կոլտնտեսություններն ամրապնդելու վերաբերյալ, սակայն 
էական փոփոխություններ տեղի չունեցան19: Կոլտնտեսու­
թյունների ամրապնդմանն ուղղված քայլերը չափազանց դան­
դաղ էին ընթանում: Այս ասպարեզում իրական տեղաշարժեր 
կատարվեցին միայն 1960-ական թթ.:

ՀԿ(բ)Կ Բերիայի շրջկոմի առաջին քարտուղար Քրիստա­
փոր Գալստյանն իր աշխատանքում լճացել էր: Խ ա թա րել էր 
նրա հեղինակությունը: 1949 թ. հոկտեմբերի 27-ին ՀԿ(բ)Կ 
կենտկոմի բյուրոն Բերիայի շրջկոմի առաջին քարտուղար 
երաշխավորեց կենտկոմի կուսակցական, արհմիութենական և 
կոմերիտմիության մարմինների պատասխանատու կազմա­
կերպիչ Դարչո Հովհաննիսյանին20: Նույն օրը տեղի ունեցած 
ՀԿ(Բ)Կ Բերիայի շրջկոմի պլենումն «այլ աշխատանքի անցնե­
լու համար» շրջկոմի առաջին քարտուղարի պարտակւսնու-

18 ՏԵ՜Ս ՀԱԱ, ֆ. 401, ց. 7, գ. 1, թ. 50-51:
19 Տես նույն տեղում, ֆ. 1, ց. 29. գ. 43, թ. 100, գ. 48. թ. 46. ֆ. 113, ց. 22. գ. 
365, թ. 3-4, 23-29, գ. 927. թ. 2-3 :
20 Տե ս նույն տեղում, ֆ. 1. ց. 29, գ. 53, թ. 154:

:;

թյուններից ազատեց Ք. Գալստյանին և նրա փոխարեն ընտ­
րեց Դ. Հովհաննիսյանին21: Վերջինս 1941-1948 թթ. Բերիայի 

. շրջանում տարբեր պատասխանատու պաշտոններ էր զբա­
ղեցրել' ընդհուպ մինչև շրջկոմի երկրորդ քարտուղար: Իսկ 
արդեն 1953 թ. մարտին Հայկական ԽՍՀ աշխատավորների 
պատգամավորների Բերիայի շրջխորհրդի գործկոմի նախա­
գահի պաշտոնում Արտաշես Բաբայանին փոխարինեց Թոր­
գոմ Կիրակոսյանը: Վերջինս երկար տարիներ զբաղեցնում էր 
գործկոմի գյուղբաժնի վարիչի պաշտոնը:

Այդ ժամանակ Բերիայի շրջանի մեջ էին մտնում Բերիա, 
Նոր Կյանք, Աովետաշեն, Թաիրով ավանները և Դավիթաշեն, 
Անաստասավան, Ապանդարյան, Հաղթանակ, Ներքին Չար- 
բախ, Նորագավիթ, Նոր Արեշ, Նոր Կողբ, Շենգավիթ, Շորբու- 
լաղ գյուղերը22: 1952 թ. շրջանի Հաղթանակ և Ապանդարյան 
գյուղերը բնակչության նոր համալրում ււտացան. պլանային վե­
րաբնակեցման կարգով Կոտայքի շրջանի Աևաբերդ գյուղից 
այստեղ տեղափոխվեցին մի քանի տասնյակ ընտանիքներ: 

1953 թ. ճակատագրական, շրջադարձային փուլ հանդի­
սացավ Խորհրդային Միության քաղաքացիների համար: Մար­
տի 5-ին իր մահկանացուն կնքեց «խորհրդային ժողովուրդնե- 
րի առաջնորդ» Իոսիֆ Ատալինը: ԽՍՀՄ առաջնորդի մահը ոչ 
միայն վերադասավորումներ առաջ բերեց իշխանության բարձ­
րագույն մարմիններում, այլև հանգեցրեց Ի. Ատալինի անձի 
պաշտամունքի վերացմանն ու վարչահրամայական համա­
կարգի թուլացմանը: Հունիսի 26-ին ձերբակալվեց ստալինյան 
բռնաճնշումներն իրականացնող «առանցքային» գործիչներից 
մեկը' ԽՍՀՄ ներքին գործերի մինիստր Լավրենտի Բերիան: 
Հուլիսի 2-7-ը տեղի ունեցած ԽՄԿԿ կենտկոմի պլենումը

21 Տե՛ս նույն տեղում, ֆ. 401, ց. 7, զ. 67, թ. 21, «Նոր Կյանք», 1949 թ., N 44:
22 Տ ե ս  <ԱԱ, ֆ. 207, ց. 60, գ. 36, թ. 66-67:

քննարկեց «Բերիայի հանցագործ կուսակցական և հակապե­
տական գործունեության մասին» հարցը: Պլենումի որոշմամբ' 
Լ. Բերիան հեռացվեց կուսակցությունից, իսկ այնուհետև են­
թարկվեց պատասխանատվության' ԽՍՀՄ Գերագույն դատա­
րանի վճռով դատապարտվելով գնդակահարության23:

Կուսակցության հուլիսյան պլենումի արդյունքները և այդ 
առնչությամբ կուսկազմակերպություններին ուղղված ԽՄԿԿ 
կենտկոմի փակ նամակը լայնորեն քննարկվեց միութենական 
հանրապետություններում, այդ թվում' Հայկական ԽՍՀ-ում: 
Հուլիսի 14-ին գումարված ՀԿԿ կենտկոմի և Երևանի քաղա­
քային կոմիտեի միացյալ պլենումը հավանության արժանաց­
րեց Լ. Բերիայի առնչությամբ ԽՄԿԿ կենտկոմի պլենումի որո­
շումը: Հուլիսի 15-ին գումարված ՀԿԿ Շահումյանի շրջանային 
կոմիտեի պլենումի և ակտիվի համատեղ նիստում «Բերիայի 
հակապարտիական և հակապետական հանցավոր գործողութ­
յունների սասին» զեկուցումով հանդես եկավ շրջկոմի առաջին 
քարտուղար Դ. Հովհաննիսյանը: Զեկուցման առթիվ ընդուն­
ված բանաձևում հավանություն տրվեց Լ. Բերիայի առնչու­
թյամբ ԽՄԿԿ կենտկոմի 1953 թ. հուլիսյան պլենումի որոշմա­
նը' դատապարտելով «դավաճան Բերիայի ստոր գործողութ­
յունները»24: Շրջանի սկզբնական կուսկազմակերպությունների 
«դռնփակ», ժողովներում ևս խստորեն քննադատվեց «ժո­
ղովրդի դավաճան» Բերիան:

Լ. Բերիայի ձերբակալումից հետո նրա անունը կրող շրջա­
նում ամենասուր կերպով դատապարտում էին նրան (մինչև 
իսկ շրջկոմի առաջին քարտուղարի գլխավորությամբ պատ­
վանդանից իջեցրել էին Բերիւս ավանում տեղադրված նրա

23
Տես Վիրաբյան Ա. Ս., Հայաստանը Ստալինից մինչև Խրուշչով. հասսւրա- 

կական-քաղաքական կյանքը (1Ց45-1Ց57 թթ.). Երևան, 2001, էջ 201-202:
24 ՀԱԱ, ֆ. 401. ց. 11, գ. 2, թ. 86, «Նոր Կյանք», 1953 թ., N 57:

արձանը): Ծվ սա այն դեպքում, երբ մինչ այդ հպարտանում 
էին շրջանը Լ. Բերիայի անունով կոչվելու փաստով: Սա 
խորհրդային շրջանի հետաքրքիր իրողություններից էր: Հուլի­
սի 16-ին Հայկական ԽՍՀ Գերագույն խորհրդի նախագահու­
թյան հրամանագրով Բերիա ավանը վերանվանվեց Շսւհում- 
յան ավան, իսկ Բերիայի շրջանը' Շահումյանի շրջան25:

Հանրապետության գյուղխորհուրդների խոշորացման մի­
ջոցառումների շրջանակներում Հայկական ԽՍՀ Գերագույն 
խորհրդի նախագահության 1954 թ. հուլիսի 3-ի հրամանագրով 
Շահումյանի շրջանում միավորվեցին Հաղթանակի (վերջինի 
մեջ էին մտնում Հայկական ԽՍՀ Գիտությունների ակադեմիա­
յի միացյալ փորձարարական բազայի, Թաիրովի անվան 
խորհտնտեսության և Քաղցր Նուշի խորհտնտեսության վար­
չական տարածքները) և Սպանդարյանի (կենտրոնը' Հաղթա­
նակ), Դավիթաշենի (վերջինի մեջ էր մտնում Ամո գյուղը) և 
Սնաստասավսսնի (կենտրոնը' Սնաստասավան), Նոր Սրեշի և 
Շորբուլաղի (կենտրոնը' Նոր Արեշ), Շենգավիթի և Ներքին 
Չարբախի (կենտրոնը' Շենգավիթ) գյուղական խորհուրդները, 
իսկ Նոր Կողբի գյուղական խորհուրդը միացվեց Շահումյանի 
ավանային խորհրդին28:

Հայկական ԽՍՀ Գերագույն խորհրդի նախագահության 
1956 թ. նոյեմբերի 9-ի որոշմամբ Արտաշատի շրջանից Շա- 
հումյանի շրջանին փոխանցվեցին Թազագյուղի, Ղուկասավա- 
նի, Վերին Նեջրլուի գյուղխորհուրդները և Հրազդանի ավանա­
յին խորհուրդը, իսկ էջմիածնի շրջանից' Գեղանիստի գյուղ­
խորհուրդը' Գեղանիստ և Ազատաշեն գյուղերով և Փարաքարի 
գյուղխորհրդի մեջ մտնող Արգավանդ գյուղը: Վերջինս մտավ

25 Տ ես  նույն տեղում, ֆ. 207, ց. 60, գ. 35, թ. 38:
26 Տ ես  «Տեղեկագիր Հայկական ՍՍՌ Գերագույն սովետի», 1954 թ., N 5,
էջ 5 .2 0 :



Գեղանիստի գյուղխորհրդի մեջ27: Այս վարչական փոփոխու­
թյան արդյունքում շրջանում արտադրվող գյուղատնտեսական 
մթերքների ծավալը զգալիորեն ավելացավ, ինչին էլ միտված 
էր կայացված որոշումը:

Երևան քաղաքի ընդարձակման հետևանքով 1Ց50-ական 
թթ. երկրորդ կեսին Շահումյանի շրջանի որոշ բնակավայրեր 
(Նոր Արեշ, Նոր Կողբ, Շենգավիթ, ևն) փաստացի մայրաքա­
ղաքի տարածքում էին հայտնվել: Դեռևս 1954 թ. շահագործ­
ման էր հանձնվել 375 մ երկարություն և 60,5 մ բարձրություն 
ունեցող Հրազդանի Մեծ կամուրջը' առավել սերտացնելով 
կապը Երևանի կենտրոնի և հյուսիսային շրջանների միջև: 
Երևանի հյուսիսային տարածքներում արդյունաբերական և 
բնակարանային շինարարություն իրականացնելու, ինչպես 
նաև զւուղատնտեսական մթերքներով մայրաքաղաքի մատա­
կարարումն առավել բարելավելու նպատակով Հայկական 
ԽԱՀ ղեկավարությունը նպատակահարմար համարեց հանրա­
պետության Շահումյանի շրջանը վարչատարածքային կարգով 
ենթարկել Երևանի քաղաքային խորհրդին: 1958 թ. օգոստոսի 
21-ին Հայկական ԽԱՀ Գերագույն խորհրդի նախագահությունն 
այս մասին հրամանագիր արձակեց: Երևան քաղաքի շրջագծի 
մեջ մտան շրջանի մի շարք բնակավայրեր' Շահումյան քաղա­
քատիպ ավանը, Նոր Կողբ, Շենգավիթ, Նոր Արեշ, Անաստա- 
սավան, Դավիթաշեն և Ամո գյուղերի տարածքները: Նույն 
հրամանի համաձայն' Երևան քաղաքի շրջագծի մեջ մտան 
նաև Կոտայքի շրջանի Քանաքեռ քաղաքատիպ ավանը և 
Ավան գյուղը: Մինչ այդ' 1958 թ. օգոստոսի 19-ին, նման որո­
շում էր կայացրել ՀԿԿ կենտկոմի բյուրոն28:

27 Տե ս ՀԱԱ. ֆ. 207, ց. 60, գ. 35, թ. 30:
28 Տես  «Տեղեկագիր Հայկական ՍՍՌ Գերագույն սովետի», 1958 թ., N 11. 
էջ 18, ՀԱԱ, ֆ. 1, ց. 38. գ. 30. թ. 34-35:

Շահումյանի շրջանի մեջ մտնող մյուս բնակավայրերն առ­
ժամանակ մնացին նախկին կարգավիճակում: Երևան քաղաքի 
Շահումյանի շրջխորհրդի գործկոմի 1958 թ. դեկտեմբերի 20-ի 
նիստում հաստատվեց շրջանի հողային բալանսը: Ըստ այդմ' 
շրջանն ուներ 21.047 հա տարածք, որից 5.625 հա-ն մտնում էր 
Երևան քաղաքի սահմանագծի մեջ (Ց կոլտնտեսություն' իրենց 
տարածքներով), իսկ մնացած 15.422 հա-ն քաղաքին ենթակա 
տարածություն էր29: Ի դեպ, 1959 թ. հունվարին անցկացված 
համամիութենական մարդահամարի ամփոփ տվյալների հա­
մաձայն' Երևանի քաղաքային խորհրդին ենթակա տարածքում 
բնակվում էր 517.738 մարդ, որից 56 .123-ը' Շահումյանի շրջա­
նում3̂

Արդեն 1959 թ. մարտի 27-ին ՀԿԿ կենտկոմի բյուրոն հաս­
տատեց Հայկական ԽՍՀ Գերագույն խորհրդի նախագահու­
թյան հրամանի նախագիծը' Շահումյանի քաղաքային շրջանի 
որոշ թվով բնակավայրեր Երևան քաղաքի շրջագծի մեջ ներա­
ռելու մասին: Ապրիլի 7-ին Գերագույն խորհրդի նախագահու­
թյան հրապարակած հրամանի համաձայն' Շահումյանի քաղա­
քային շրջանի Նոր Կյանք և Սովետաշեն ավանները, Թւսզագ- 
յուղի, Նորագավիթի, Ներքին Չարբախի, Հաղթանակի, Գեղա­
նիստի և Ղուկասավանի գյուղական խորհուրդների տարածք­
ները ևս մտան Երևան քաղաքի սահմանագծի մեջ' մնալով 
Շահումյանի քաղաքային շրջանի կազմում: Ըստ այդմ' վերաց­
վեցին նշյալ ավանային և գյուղական խորհուրդները31: Շրջանի 
Հրազդանի ավանային և Վերին Նեջրլուի ու Շորբուլաղի գյու­
ղական խորհուրդներն առժամանակ մնացին նախկին կարգա-

29 Տե ս նույն տեղում. Երևանի քաղաքային մասնաճյուղ, ֆ. 10. ց. 1, գ. 65. 
թ. 252:
30 Տե՜ս ՀԱԱ. ֆ. 163, ց. 144, գ. 1. թ. 1-40:
31 Տես  նույն տեղում, ֆ. 1, ց. 39, գ. 32, թ. 112, ֆ. 207, ց. 60, գ. 35, թ. 23, 
«Տեղեկագիր Հայկական ՍՍՌ Գերագույն սովետի», 1959 թ., N 5, էջ 5-6 :

վիճակում32: Հետագայում վարչական տեսակետից Հրազդանն 
ու Վերին Նեջրլուն անցան Մասիսի շրջանին, իսկ Շորբոււաղը 
մտավ Երևանի Շահումյանի շրջանի մեջ:

Այսպիսով' քսանամյա գոյությունից հետո Հայկական ԽԱՀ 
Շահումյանի շրջանը միացվեց Երևան քաղաքին: Եթե շրջանի 
կազմակերպումը հիմնավորվում էր գյուղատնտեսական 
մթերքներով մայրաքաղաքն ապահովելու տեսանկյունից, 
ապա Երևանին միացնելն առաջին հերթին պայմանավորված 
էր քաղաքի ընդլայնմամբ և արդյունաբերական ու բնակարա­
նային շինարարության աճող պահանջներով:

■ре.
АМО СУКИАСЯН

кандидат исторических наук

ШАУМЯНОВСКИЙ РАЙОН АРМЯНСКОЙ ССР 
,, , В 1939-1958 ГОДАХ

РЕЗЮМЕ

Статья посвящена некоторым вопросам истории Шаумянов- 
ского района (ранее Ереванский сельский район) Армянской 
ССР с момента создания до объединения с Ереваном.

В 1939' гЬ^у путем объединения сельских населенных 
пунктов около Еревана был создан новый район с целью 
обеспечения населения столицы сельскохозяйственными про­
дуктами. В связи с расширением и растущими потребностями 
промышленного и жилищного строительства столицы, 21

32 ՀԱՍ, Երևանի քաղաքային մասնաճյուղ, ֆ. 10, ց. 1, գ. 104, թ. 63:

августа 1958 г. решением Президиума Верховного Совета 
Армянской ССР Шаумяновский район был объединен с 
Ереваном.

Н АМ О  5иК1А8УА1У
ԲհՕ т  ատէօւ-у

ТНЕ БНАНиМУА^Ч КЕС1СЖ ОР АКМЕГЧЬУЧ ՏՏ&
ЕЧ 1939-1958

вЦММАКУ

ТЬе агйс1е ւտ с!еуо1ей էօ Ле ЬпеГ հւտէօ  ̂օք йге БЬаЬишуап ге§юп 
(ргеуюиз1у Уегеуап гига! ге§юп) օք Агтешап ՏՏ11 տտշ6 ւէտ 
6տէ3է>1ւտհո№ոէ ипй11 Йге ишйсайоп ^ւէհ Уегеуап.

1ո 1939 а пе\у ге^юп \уав քօսոժշճ Ьу Йге ипШсайоп օք էհշ гига1 
зеШете^в пеаг Уегеуап էօ зирр1у Йге рори1айоп օք Йге сарг1а1 Ьу 
а§пси1Шга! բւօճսշէտ. Оп 21 8սջստէ, 1958 ассогс1т§ էօ Йге йесяяоп օք 
Йге Ргев1(1шт օք Йге Биргеше Бете! օք Йге Агтешап ՏՏ11 Йге 
БЬаЬитуап ге§юп луаэ соппейей ^ւէհ Уегеуап, сопйШопей Ьу Иге 
ехрагаюп օք Йге ску апй Ьу Йге тсгеазт§ йеталск օք տ<1ստէո31 апс! 
հօստաք շօոտէաշէւօո.

